
				এই পাতাটির মুদ্রণ সংশোধন করা প্রয়োজন। 
স্বৰ্গীয় অশ্বিনীকুমার দত্ত । SV
বিশ্ববিদ্যালয়ের কর্ণধার বা ভাইস-চ্যানসেলার ছিলেন স্যার আশুতোষ মুখোপাধ্যায়। তিনি লাট-বেলাটের কুচক্ৰে পড়িয়া আপন স্বাধীন মনোবৃত্তি পরিত্যাগ করিবার লোক ছিলেন না। তিনি ব্ৰজমোহন কলেজের অবস্থা তদন্তু করিবার জন্য প্ৰথমে মিঃ পি কে রায় ও পরে মিঃ জেমস ও কানিংহাম সাহেবকে বরিশালে প্রেরণ করিলেন। ইহারা তন্ন তন্ন করিয়া অনুসন্ধান করিয়া রিপোটর্স দিলেন যে, ব্ৰজমোহন কলেজ সম্বন্ধে যেসকল অভিযোগ হইয়াছে সেসকলই মিথ্যা ।
কিন্তু তথাচ লাট ফুলারের জেদ কমিল না, তিনি অশ্বিনীকুমার ও র্তাহার সহকৰ্ম্মী অধ্যাপক শ্ৰীসতীশচন্দ্র চট্টোপাধ্যায়কে নিৰ্বাসিত করিবার ব্যবস্থা করিলেন। আশ্বিনীকুমার তখন বরিশালবাসীর প্ৰাণের রাজা । স্বদেশী আন্দোলনে তিনি মাতিয়া উঠিয়াছেন, তাহার নির্দেশে তখন বরিশালবাসী উঠে ও বসে । কাজেই ফুলার সাহেব ভাবিলেন, বরিশালবাসীকে স্বদেশী ব্ৰতের উদযাপন হইতে নিরন্ত করিতে গেলে অশ্বিনীকুমারকে নির্বাসন করা ছাড়া গত্যন্তর নাই । অশ্বিনীকুমার নির্বাসিত হইলেন। পূর্ববঙ্গের সরকার মনে করিয়াছিলেন, এইবার ব্ৰজমোহন কলেজ উঠিয়া যাইবে, কিন্তু তাহা হইল না। প্রিনসিপাল শ্ৰীযুক্ত রজনীকান্ত গুহ বলিলেন, কোন ছাত্র হতাশ হইও না, কলেজ কিছুতেই উঠিবে না, আমি দশ টাকা বেতনে কাৰ্য্য করিতে হয় তাহাও করিব, তত্ৰাচ কলেজ উঠিতে দিব না। কিন্তু পরে বাধ্য হইয়া কলেজটিকে একটি কমিটির হস্তে অৰ্পণ করিতে হয়। কর্তৃপক্ষ কলেজ রক্ষণ সম্বন্ধে ষে বহুল ব্যয়সাধ্য প্ৰস্তাব করেন, কলেজের মধ্যবিত্ত স্বত্বাধিকারিগণ সে প্ৰস্তাবানুসারে কাজ করিতে না পারায় তাহারা কলেজটিকে একটি কমিটির হস্তে অৰ্পণ করেন। কেবল স্কুলটি মাত্র তাহাদের অধীন থাকে ।
অশ্বিনীকুমার বরিশালকে কৰ্ম্মক্ষেত্ৰ করিয়া তাহার স্বদেশী সাধনা

